
Sukaldean zebilen Oihane janari artean, plater 
goxo bat prestatzen, Bosko agertu zenean.

—Zer egiten duzu hemen?!
Harrituta geratu zen neska, mutila han ikusita.
—Zure bizitzako aukera eskaintzera nator.
—Nire bizitzako aukera? —Oihanek ezin zuen 

sinetsi, Bosko&Co sortu zutenean gertaturikoa 
eta gero, Bosko haren gurasoen lantokian ager-
tzea, ezer gertatu ez balitz bezala. 

—Aitaren kontaktuen bidez, inoiz pentsatu-
ko ez zenukeen lan bat eskaintzera nator. Zure 
ametsetako lana!

—Venezian? Eta zein lan egitea nahi duzu Ve-
nezian?!

Bosko azalpenak hasi zitzaion ematen.
Aitak lorturiko lana zen: Veneziako inauterie-

tan, opera kontzertu garrantzitsua izaten zen ur-
tero, antzoki ospetsu batean. Kontzertu horretara 
jende famatua joan ohi zen, eta hauentzat kon-
tzertu ondorengo afaria prestatzea izango litzate-
ke haien zeregina. 

—Nire ametsetako lana? Non, baina? Nire 
ametsetako lana ez da zuretzat lan egitea inoiz 
izango!!!

—Ezetz asmatu non ospatzen den munduko 
inauteri famatuenetako bat?

Oihane pentsakor jarri zen.
—Rio de Janeiron? Venezian?
—Bost puztarri sukaldari! Bigarrenean asmatu 

duzu!


